
GOUVÈNÈ CUOMO ANONSE $1 MILYON NAN FINANSMAN POU KONEKTE PLIS 

NOUYÓKÈ AVÈK SÈVIS ADIKSYON 
 

Finansman pou sipò fanmi ak sèvis sansibilizasyon sou apèl nan Southern Tier, 
Western New York, Finger Lakes ak North Country 

 
 
Gouvènè Andrew M. Cuomo jodia te anonse ke yo pral bay $1 pou elaji aksè a sèvis 
tretman pou adiksyon ak sipò pou fanmi nan Southern Tier, Western New York, Finger 
Lakes ak North Country. Finansman an ap sipòte sèvis sansibiilzasyon sou apèl pou 
konekte pasyan yo nan Depatman Ijans lopital yo pou tretman adiksyon apwopriye, ak 
yon pwogram navigatè sipò fanmi pou ede fanmi yo kòm yap gen aksè a sèvis swen 
pou twoub sibstans pou yon paran pwòch. Chak konte pral resevwa $250,000 pou 
sipòte nouvo sèvis sa yo. Inisyativ yo te devlope pa Biwo Alkòl ak Sèvis Abi Sibstans 
NYS.  
 
“Abi sibstans te afekte lavi anpil Nouyòkè e avèk finansman sa, nap ede pou asire gen 
plis opsyon resous ak tretman ki disponib pou moun sila yo ki nan bezwen,” Gouvènè 
Cuomo te deklare. “Sa a se yon lòt etap nan bi pou devlope yon New York ki pi 
ansante ak pi solid pou tout moun.” 
 
Nouvo inisyativ sa yo se dènye ajou nan apwòch plizyè-fasèt Gouvènè Cuomo pou 
adrese twoub abi sibstans nan Eta New York. Yo pral bay sèvis yo pa konte baze sou 
founisè tretman adiksyon an. 
 
“Maladi adiksyon se yon advèsè pwisan, men se yon bagay ke nou ka simonte, avèk 
tretman ak sipò,” te deklare Komisyonè NYS OASAS Arlene González-Sánchez. 
“Sèvis sa yo se dènye adisyon nan efò ankou nou yo, avèk lidècip Gouvènè Cuomo, 
pou ogmante aksè swen pou twoub abi sibstans. Yap ede gide moun ak fanmi yo nan 
tretman ak sèvis yo bezwen kidonk yo ka kòmanse vwayaj la nan bi rekiperasyon.”  
 
Kowòdonatè sansibilizasyon on-call peer, ki gen konesans sou sistèm tretman twoub 
abi sibstans, alkòl ap travay avèk anplwaye Depatman Ijans Lopital yo ansanm avèk 
nan lòt anviwonman pou ede pasyan yo etabli koneksyon pou tretman adiksyon apre 
yon ranvèsman sidozaj opyòd oswa apre yon egzeyat nan yon Depatman Ijans pou yon 
lòt vizit ki gen rapò avèk adiksyon, oswa jan sa nesesè nan lòt anviwonman. Koneksyon 
sa pou tretman apre yon ranvèsman sidozaj opyòd enpòtan pou yon moun kòmanse 
sou chemen rekiperasyon, e li ka ede anpeche rechit ak yon posib sidozaj refèt.  

Navigatè sipò fanmi ap devlope relasyon avèk prevansyon adiksyon lokal, tretman ak 
sèvis rekiperasyon, òganizasyon jesyon swen, konsèy twoub abi sibstans ak entèvenan 
kominotè yo pou ede fanmi yo jwenn aksè a tretman lokal ansanm avèk sèvis sipò. 
 
Nan Southern Tier:  

• Yo te bay $250,000 nan Sant Adiksyon Konte Broome nan Binghamton pou 
sipòte sèvis sansibilizasyon on-call ak inisyativ navigatè sipò fanmi.  

 
Pwogram sa yo ap sèvi sila yo ki nan bezwen nan Broome ak nan Konte avwazinan yo. 
Sant Adiksyon an prepare pou sèvis sa yo ka disponib nan dat 1ye Jen. Ou ka rele Sant 
Swen Adiksyon an nan (607) 723-7308.  
 
Egzekitif Konte Broome Debbie Preston te deklare, “Navigatè fanmi ansanm avèk 
defansè yo se de lòt zouti pou ede nou lite kont opyòd nan kominote nou an. Defansè 
peer pral yon pati enpòtan nan ede moun ki adikte yo jwenn tetman ke yo bezwen 
pandanke navigatè fanmi pral ede fanmi yo kap fè fas avèk adiksyon opyòd nan 
kòmansman. Mwen ta renmen remèsye Biwo Sèvis Abi Sibstans ak Alkòl pou finanse 
de pozisyon enpòtan sa yo epi travay avèk nou nan lit nou kont adiksyon opyòd.” 
 
Nan Lwès New York:  

• Yo te bay $250,000 pou Western New York Independent Living, Inc. pou sipòte 
Mental Health Peer Connection nan bay sansibilizasyon sou apèl ak sèvis 
navigatè sipò fanmi.  

 
Koneksyon Sante Mantal Peer te anboche yon kowòdonatè sansibilizasyon sou apèl ak 
rechèch pou yon navigatè sipò fanmi pou sèvi moun sila yo ki nan bezwen nan Konte 
Erie ankou. Kontakte Koneksyon Sante Mantal PEER nan (716) 836-0822. 
 
Egzekitif Konte Erie, Mark C. Poloncarz te deklare, “Mwen aplodi Gouvènè Cuomo 
ansanm avèk Biwo Alkòl ak Abi Sibstans Eta paske yo pote inisyativ sa yo pou pi byen 
konekte moun yo nan swen nan Konte Erie. Lè nap travay ansanm pou amelyore aksè 
a sèvis, nap non sèlman ede moun yo ki gen difikilte avèk adiksyon, nap ede fanmi yo 
geri epi fè kominote nou an vin yon pi bon kote pou viv.” 
 
Nan Rejyon Finger Lakes:  

• Yo te bay $250,000 pou Liberty Resources an kolaborasyon avèk Syracuse 
Behavioral Health pou bay alafwa sansibilizasyon sou apèl ak sèvis navigatè 
sipò fanmi. 

 
Egzekitif Konte Monroe Cheryl Dinolfo te deklare te deklare, “Konte Monroe 
rekonesan paske li resevwa finansman enpòtan sa pou ogmante aksè pou sèvis 
tretman adiksyon ak sipò fanmi. Grasa kolaborasyon avèk Biwo Alkòl ak Abi Sibstans 
Eta New York ansanm avèk konte vwazen nou yo, nou pral asire ke chak moun kap 
batay avèk adiksyon ak abi sibstans nan kominote nou an gen resous ak sipò yo 
bezwen nan vwayaj yo pou rekiperasyon.” 

Pwogram sa yo ap sèvi sila yo ki nan bezwen nan Monroe ak nan Konte avwazinan yo. 
Kolaborasyon an prepare pou sèvis sa yo ka disponib nan dat 1ye Jen. Ou ka kontakte 
Syracuse Behavioral Health nan Biwo Prensipal yo nan (315) 474-5506 e ou ka 
kontakte Liberty Resources nan biwo prensipal yo nan (315) 425-1004.  
 
Nan North Country: 

• Yo te bay $250,000 pou Seaway Valley Council for Alcoholism/Substance 
Abuse Prevention, Inc. pou sipòte sansibilizasyon sou apèl ak sèvis navigatè 
sipò fanmi. 

 
Administratè Konte St Lawrence Ruth A. Doyle te deklare, “Opòtinite pou Konte St 
Lawrence resevwa nouvo finansman pou yon Navigatè Sipò Fanmi ak pou aksè nan 
Sèvis sou apèl se yon rekonesans enpòtan pa Gouvènè Cuomo sou bezwen kalite 
sèvis sa yo isit la nan Konte. Sistèm ki anplas la fèt pou bay asistans ka souvan yon 
travay difisil e se esperans mwen avèk resous tankou sa yo, li pral pi fasil pou moun sila 
yo ki nan bezwen jwenn sipò ki disponib.” 
 
Kontakte Konsèy Seaway Valley Prevention nan (315) 713-4861. 
 
Nouyòkè yo ki gen difikilte avèk yon adiksyon, oswa ki gen paran ki gen difikilte, ka 
jwenn èd ak espwa lè yo rele Liy HOPE Eta nan 1-877-8-HOPENY (1-877-846-7369) 
oswa lè yo tèks HOPENY (Kòd kout 467369). Pou w jwenn yon founisè tretman twoub 
abi sibstans ke OASAS-sètifye lè ou itilize Tablo OASAS pou disponibilite Kabann. Pou 
ede nan jwen swen ak pwoteksyon asirans, Nouyòkè yo ka vizite paj Access Treatment 
sou sitwèb OASAS. Pou w jwenn yon fòmasyon pou ranvèse sidozaj naloxone toupre 
w, vizite paj Sant Tretman Adiksyon OASAS ak fòmasyon sou prevansyon sidozaj 
opyòd. Vizite www.combatheroin.ny.gov pou w jwenn plis enfòmasyon sou adrese 
ewoyin ak abi preskripsyon opyòd, enkli yon Twous Zouti Tab Kwizin pou ede kòmanse 
konvèsasyon an sou siy avètisman adiksyon ak kote pou w jwenn èd. Pou w jwenn 
zouti anplis pou itilize nan fason pou pale avèk yon jèn moun pou anpeche minè yo bwè 
alkòl oswa itilize dwòg, vizite sitwèb Talk2Prevent Eta. 

